
Akminș i strauts

— Kur steidzīs taidā trokā naprōtā
— I trūksni taisi sovā nōdobā:
— Tá sanasumu duļkī izplyusdams,
— Tá krostūs dziļus rūbus skolōdams,
— Tá naaugleigōs smiļktīs izseikdams —
— A as tá stōvu symtim godu jau! —
Palāks akminș soka ceļojūšam strautam,
Nu pavasara straujīm polym rautam,
Nu ceļōtōja kaislom ilgom skautam...
— As ceļūs vodu upi izplyudušu,
— As spierdzynoju dryvu izkoltušu
— I prīcynoju sirdi nūskumušu...
— Daudz̧ dzeiveibom muns iudinș velgmi dūd,
— Daudz̧ puču munūs krostūs zīdäț prūt,
— Daudz̧ izslōpuši vāsu molku rūd...
— A tu tá laika zūba izkurtiejș,
— Ai puteklim i sylnom apsyubiejș,
— Tik patș deļ sevá vītu izguliejș,
— Par speiti jaunōs dzeivis laikmetam,
— Väļ stōvi tá i naderi nikam! —
Teic skaidrīs strautenš cītam akminám.

Na tys, cik godu máș tá dzeivōjuši,
A kaidus dorbus asom dariejuši. —
Tys myužā sver, cik asom peļniejuši.

Ōzș i vylks

Meikstijōs ataugōs atsaiedș 
Ōzș
Pakrieslī līkās.
Vylks iz vādara 
Pīzašliucș —
Laizūtīs tacynoj slīkys,
Dūmoj: 
Kai kimūsu dzeivu 
Reiklī
Dabōț par breivu?
Pōrdrūsi ōžam pīleidș klōt,
Snaudušū lūpu sōc pratynōț:
— Kryumus apškini,
Atkailynōji?
Navaru jāra sáv giuț!
Streidätīs izaicynōji —
Tīsnesș grybu táv bȳț!
Tik esi mīreigs 
I paklauseigs!
I naizatrauç par vari . . ?
Dzeiveibys brīsmōs 
Nazaudáj dvašu . . !
Palikș jau pōri: 
Nogi 
I rogi
Táv pošam . . !

Dzimtinī munā, 
Kur iznīdej goru
I vōjinoj mīsu 
Ar kimūsu līsu:
Vylks 
Jiereņus gona
I 
Ōžim lem tīsu.

